
Yahutuubii
bilereŋkwoŋi
kataanni mpyi a 
byanhara, ku sanŋa
mpyi canmpyaa baani. 
Ka Yesu si núr'a kàre Bɛtani
kànhe e. Lazari u mpyi a 
ɲɛ̀ a yige kwùŋi i ke, 
uru na mpyi kuru kànhe e.
Mà pi yaha pi i lyî, Mariyama à 
sìnmɛ nùguntan wumɔ loŋgara
wumɔ bwuu wu Yesu tooyi na, maa u 
ɲùɲjoore tɛ̀g'a yi cwuugo. Ka sìnmpe nùge si
bage funŋke puni ɲî.



Zhudasi Isikariyoti na mpyi cyelempyiibii kɛ ná
shuunniŋi i, ka uru si shà Kile sáragawwuubii
ɲùŋufeebii yyére, maa yi jwo pi á 
na uru sí Yesu le pi cye e. Ka
puru jwumpe si pi funɲyi táan
sèl'e, ka pi i wyɛ́rɛ ɲwɔ jya u 
á. Mà lwɔ́ lire tèni na, ka
Zhudasi si wá na
pyiŋkanna caa si
Yesu le pi cye e. 



Ɲyɛ ka cyelempyiibii si li pyi bà
Yesu mpyi a yi jwo mɛ, maa
kataanni ɲjyìŋi karigii cwɔɔnrɔ wani. 
Mà pi yaha pi i lyî, Yesu à bwúuruŋi
lwɔ́, maa fwù kan Kile á u kyaa na, 
maa u kwɔ̀n kwɔ̀n a kan u 
cyelempyiibil'á maa jwo: «Yii ŋge
shwɔ a lyî, mii cyeere ti.» 



Lire kàntugo maa fùnɲcwokwuuni 
lwɔ́, ɛrɛzɛn sinmɛ mpyi l'e, maa fwù
kan Kile á pu kyaa na, maa pu kan
pi á maa jwo: «Yii puni pi pà bya. 
Ɲaha na yɛ puru pu ɲyɛ mii sìshange, 
tunmbyaare nivɔnnte Kile à le ke, tire 
sìshange ki, k'à wu shinɲyahara
kapegigii yàfaŋi kurugo.»



Lire kàntugo ka Yesu si jwo Simɔ Pyɛri á: «Simɔ! Simɔ! 
Sitaanniŋi à li cya si yii ɲyàha ŋgùrugo, bà sùmapyaŋi
maha ɲyàha a wùrugo tafwɔge e ntanh'e mɛ. Ŋka mii à 
Kile ɲáare mu kurugo, bà mu si mpyi si ŋkwôro Kile
kuni i mɛ. Mu aha maye cɛ̂ɛge ma kapyiini na, si núru
raa ma mii yyére tèni ndemu i ke, ma a màban le ma 
cìnmpyiibii dánafeebil'e.»



Ka Simɔ Pyɛri si Yesu pyi: «Kafooŋi, l'à pyi kàsujyire yo, 
l'à pyi kwù yo, mii à bégele cyire puni mɛɛ na ná mu i.» 
Ka Yesu si u pyi: «Pyɛri, mii sí yi jwo mu á, niɲjaa
ŋkùpecyiini sí mu ta mu à jwo a nɔ tooyo taanre na na
mu ɲyɛ a mii cè mɛ.» 



Ɲyɛ ka Yesu ná u 
cyelempyiibii si ŋkàr'a sà
nɔ cyage k'e, kuru mɛge
na ɲyɛ Zhetisemani, 
ka u u pi pyi: «Yii tɛ̀ɛn
naha mà jwo mii u sà
Kile ɲáare mɛyyere ke.»
U mpyi na ŋko: «Mii Tu
Baba, li fànhe ɲyɛ mu i mà
jà a karigii puni pyi. Na 
shwɔ ŋke kyaage lwɔhe na.
Ŋka ma hà na ɲyii wuuni pyi
mɛ, ma ɲyii wuuni pyi.» 



Mà Yesu ná u cyelempyiibii sanmpii yaha kuru cyage e, 
ka Zhudasi si nɔ wani. Sòrolashikuruŋɔ ná
Kileɲaarebage saɲcwɔnsigibii pìi na mpyi ná
Zhudasi i. Kile sáragawwuubii ɲùŋufeebii ná
Farizhɛɛnbii pi mpyi a pire tun ná
Zhudasi i. Fùkinahii ná bɛ̀ɛnmɛ
yaayi yabɛrɛ ná
kàshikwɔnyaaya na mpyi pi 
cye e. Ka pi wà niŋkin si ntíl’a 
u kàshikwɔnŋwɔɔge tɛ̀g'a Kile
sáragawwuubii ɲùŋufembwɔhe
báarapyiŋi kàniŋɛ niŋgeŋke
kwɔ̀n a cyán. Ka Yesu si jwo: 
«Yii kakyaare ɲwɔ yaha!» U à 
yire jwo ke, maa nàŋi niŋgeŋke lwɔ́ a sogo. 



Ɲyɛ ka pi i Yesu cû a kàre Kile sáragawwuubii
ɲùŋufembwɔhe pyɛnge e. Mà pi niŋkaribii yaha, ka
Pyɛri si ntɛ̀ɛn laage e, 
marii sì pi fye e, fo mà
sà jyè pyɛnge e. Pi mpyi
a na le, na ware ntàani
niŋke e, ka Pyɛri si
mpa ntɛ̀ɛn pi 
shwɔhɔl'e. 



Ɲyɛ nàŋi niŋgeŋke Pyɛri
a kwɔ̀n ke, Kile
sáragawwuubii
ɲùŋufembwɔhe
báarapyiŋi wà na mpyi
uru cìnmpworo. Ka uru
báarapyiŋi si Pyɛri pyi: 
«Lire sanni i ke, mii yabiliŋi
ɲyiigii ɲyɛ a kànha a mu ná
uru ɲya cikɔɔge e mà?»
Ka Pyɛri si núr'a yi kyáala. 
Ka ŋkùpooŋi si ntíl'a mɛɛ sú. 
Ɲyɛ ka Pyɛri si fworo pyɛnge e, 
maa sà mɛɛ sú sèe sèl'e. 



Ɲyɛ ka pi puni si yîri siɲcyan, maa
ŋkàre ná Yesu i fànhafooŋi Pilati
yyére. Ka Pilati si Yesu yíbe: 
«Yahutuubii saanŋi u ɲyɛ mu la?» 
Ka Yesu si u pyi: «Mu aha 
jwo amuni yo.» Pilati la 
mpyi si Yesu cye yaha, 
lire e u à núr'a pi yíbe.
Ka pi i sêe maa jwo: 
«U kwòro cige na! 

U kwòro cige na!» 



Kàntugo ka Pilati si Yesu yaha pi á pi 
sà ŋkwòro kworokworocige na. Ka
sòrolashiibii si Yesu cû a kàre. Maa
fworo ná u e kànhe kàntugo, maa u 
kworokworocige tɛ̀gɛ u yabiliŋi ɲuŋ'i. Ka
pi i ŋkàre cyage k'e, pi maha kuru yiri: 
«Ɲuŋkwɔɔge Cyage» Eburubii shɛɛnre
e pi maha ku yiri: «Gɔlikota».



Kuru cyage e pi à Yesu kwòro cige na, 
maa shiin shuunni kwòro ciyi na u taan. 
Wà mpyi u kàniŋke na, u sanŋi
sí ɲyɛ u kàmɛni na.



Vàanŋke k'à tɛ̀g'a Kileɲaarebage táa mà pyi shuunni
ke, ka kuru si ɲcwɔn niŋke e. Ka Yesu si jwo fànha na: 
«Tufooŋi, mii sí na múnaani yaha mu cye e!» U à yire
jwo ke, ka u múnaani si fworo u e. 



Arimati kànhe shinŋi Yusufu, uru na
mpyi yukyaala kuruŋke sèe shinŋi
wà. U cyɛge mpyi a taha Kile
Saanre tèepani na. Ka uru
si ɲùŋɔ waha maa ŋkàre
Pilati yyére si Yesu
buwuŋi ɲáare u á. Ka
Yusufu si
vàanvyinge shwɔ, 

maa 
Yesu

buwuŋi tîrige
kworokworocige na, 
mà le k'e, mà sà ntò

fanŋke e. Kuru fanŋke
mpyi a tùgo kafaaga

na. Ka u u
kafaabwɔhɔ kùuŋkul'à
pa ntò fanŋke ɲwɔge

na.



Kuru canŋa nùmpanŋa mpyi
canŋɔŋke, ka Kile sáragawwuubii
ɲùŋufeebii ná Farizhɛɛnbii
si ŋkàre siɲcyan Pilati
yyére maa jwo: 
«Ɲùŋufooŋi, l'à tîge
wuu funŋ'i na ŋge
kafiniviniŋi, mà u 
yaha ɲyii na, u 

mpyi 
maha   jwo uru ká

ŋkwû, 
canmpyaa 

taanre uru 
sí ɲɛ̀.»



«Ka pi i ŋkàr'a sà fanŋke
yal'a tò, maa fyè bwɔ̀n
kafaage na, maa
kàanmucyafeebii
tìŋɛ wani.»



Ɲyɛ canŋɔŋk'à tòro ke, cibilaage
canɲcyiige ɲyɛ̀sɔɔge na, Magidala
Mariyama ná Mariyamaŋi
sanŋ'à pa mpa fanŋke wíi.
Ka ɲìŋke si mpâl'a
cyɛ̂ɛnnɛ sèe sèl'e. 
Kafooŋi Kile mɛ̀lɛkɛŋi
wà mpyi a yîri
nìɲyiŋi na, maa

ntîg'a

pa kafaabwɔhe
kùuŋkul'a láha a 

yaha ŋkere na, maa
ntɛ̀ɛn ku na. Ka

saɲcwɔnsigibii si fyá
na ɲcyɛ̂ɛnni, fo mà

sà ɲcírige. 



Ka mɛ̀lɛkɛŋi si jwo cyeebil'á: «Yii
àha raa fyáge mɛ. Yesu pi à 
kwòro cige na ke, mii à li cè
na uru yii na ɲcaa. U ɲyɛ
naha mɛ, u à ɲɛ̀ bà u 
mpyi a yi jwo mɛ! 
Yii u buwuŋi
tasinnage wíi!»



Ka pi fyagara wuubii ná funntanga wuubii
si fê a yîri fanŋke na, na fî na ŋkɛ̀ɛge
fwɔfwɔ si sà yi jwo Yesu
cyelempyiibil'á. Ka Yesu si
mpâl'a pi ɲùŋɔ bɛ̂ mà pi yaha
kuni na, maa pi shɛ́ɛre. Ka pi i
file u na, maa niŋkure sín, maa 
u cû tooyi na, maa u pêe.



Kàsanrage na, Yesu à uye cyêe u cyelempyiibii kɛ ná
niŋkinŋi na mà pi yaha pi i lyî. U à pi faha pi dánabaare
na, ɲaha na yɛ mpii pi à u ɲya u à ɲɛ̀ a fworo kwùŋi i, 

maa mpyi ɲyii na ke, u cyelempyiibii ɲyɛ a ɲɛn'a dá pire
jwumpe na mɛ. Kafooŋi Yesu à puru jwumpe puni jwo a 

kwɔ̀ ke, ka Kile si u kò a dùrugo nìɲyiŋi na, ka u u sà
ntɛ̀ɛn Kile kàniŋɛ cyɛge na.



Kile à sàa diɲyɛ sùpyire kyaa táan
uy'á fo u à u Jyaŋi niŋkinŋi kan

sáraga, ŋgemu ká dá u na ke, urufoo
nùmpanŋke kà ŋkɛ̀ɛge mɛ, ŋka u 

shìŋi niŋkwombaaŋi ta.



Ɔrɔmu Shiinbii 3:23 Sùpyire pun'à kapegigii pyi, lire l'à pi 
nàzhan yige Kile sìnampe e.

Ɔrɔmu Shiinbii 6:23 Ɲyɛ yii li cè na kapiini fwotonte ti ɲyɛ
kwùŋi. Ŋka Kile maha yaage ŋkemu kaan mana wuu ná
wuu Kafooŋi Yesu Kirisita wwoɲɛɛge kurugo ke, kuru ku

ɲyɛ shìŋi niŋkwombaaŋi.

Eburu Shiinbii 9:27 Yii à li cè na sùpyaŋi maha ŋkwû tɔɔgɔ
niŋkin, lire kàntugo Kile maha u yíbe u kapyiiŋkii na.

Efese Shiinbii 2:8,9 Yii li cè na Kile à ɲwɔ yii na, maa yii
shwɔ yii dániyaŋi cye kurugo. Yii yabilimpil'e bà lir'à fworo
mɛ. Kile u à lire pyi yii á mana. Lire ɲyɛ a pyi yii kacɛnŋkii

cye kurugo mɛ, lire e sùpyaŋi wà tufiige sì n-jà uye pêe mɛ.



Ɔrɔmu Shiinbii 10:9,10 Mu aha ɲɛn'a yyére li na ma ɲwɔge
e na Yesu u ɲyɛ Kafooŋi, maa dá li na ná ma zòmbilini puni
i na Kile à u ɲɛ̀ a yige kwùŋi i, mu sí nùmpanŋa ta. Wà ha 

dá Kirisita na u zòŋi na, Kile maha jwo na urufol'à tíi. Wà ha 
yyére li na u ɲwɔge e sùpyire ɲyii na na Yesu u ɲyɛ

Kafooŋi, urufoo sí nùmpanŋa ta.

Yuhana 3:16,17 Kile à sàa diɲyɛ sùpyire kyaa táan uy'á fo
u à u Jyaŋi niŋkinŋi kan sáraga, ŋgemu ká dá u na ke, 

urufoo nùmpanŋke kà ŋkɛ̀ɛge mɛ, ŋka u shìŋi
niŋkwombaaŋi ta. Kile ɲyɛ a u Jyaŋi tun diɲyɛŋi i u pa yoge

kwɔ̀n sùpyire na mɛ. Ŋka u à u tun, bà sùpyire si mpyi si
shwɔ u cye kurugo mɛ.



1 Yuhana 5:11-13 Lire sí li ɲyɛ: Kile à shìŋi niŋkwombaaŋi
kan wuu á, uru shìŋi na ntaa u Jyaŋi cye kurugo. Shin 

maha shin u ɲyɛ ná Jyafooŋi i ke, shìŋi sèe wuŋi na ɲyɛ
urufol'á. Shinŋi u ɲyɛ u ɲyɛ ná u e mɛ, shìŋi sèe wuŋi ɲyɛ
urufol'á mɛ. Yii pi à dá Kile Jyaŋi na ke, mii à ŋge lɛtɛrɛŋi

sémɛ si ntun yii á, bà yii si mpyi si li cè na yii à shìŋi
niŋkwombaaŋi ta mɛ.

